
᭘᭐

ᬓᬶᬂᬗᬹᬦᬶ᭞ᬳᬸᬘᬧᬗ᭞ᬳᬶᬫᬶᬭᬄᬲᬦᬾᬓᬲᬸᬂᬲᬸᬂ᭞ᬩᬗᭂᬢ᭄ᬗᬯᬾᬩᬸᬤᬸᬄ᭞ᬭᬶᬂᬯ᭄ᬗᬶᬦᬾᬧᬶᬂᬢ᭄ᬮᬸᬳᬩᬶᬦ᭄᭞ᬲᬋᬂᬢᬶᬢ᭄ᬬᬂᬫᬓᬭᭀᬦᬦ᭄᭞ᬢᬸᬗ᭄ᬕᬮ᭄ᬫᬗ᭄ᬭᬲᬬᬂᬕᬸᬦᬸᬂ᭞ᬯᬸᬲ᭄ᬩᬸᬮᬦᬦ᭄ᬢᭂᬫ᭄ᬯᬂᬢᬶᬢ᭄ᬬᬂ᭞ᬳᬶᬤᬾᬯᬫᬜᬓᬶᬢᬶᬦ᭄᭞ᬲᬵᬓ᭄ᬱᬢ᭄ᬳᬦ᭄ᬫᬸᬲ

ᬗ᭄ᬲᬭ᭞ᬲᬳᬶᬲ᭄ᬤᬶᬄᬗᬫᬾᬳ᭄ᬬᬂᬳᬬᬸ᭟᭑᭑᭟ᬳᬬᬸᬦᬾᬢᭀᬗᬤᬦᬦ᭄ᬤᬶᬗᬶᬦ᭄᭞ᬳᬗ᭄ᬕᬦ᭄ᬳᬶᬤᬾᬯ᭞ᬳᬮᬸᬲᬾᬜᬮᬂᬩᬸᬓᬕ᭄ᬭᬸᬲ᭄᭞ᬓᬤᬶᬩᬸᬮᬦ᭄ᬫᭂᬢᬸ᭞ᬫᬲ᭄ᬮᭂᬤᬾᬢ᭄ᬗᬗᭂᬦᬶᬦ᭄ᬳᬢᬶ᭞ᬕᬸᬍᬫᬾᬤᬲ᭄ᬥᬲᬦ᭄ᬳᬸᬚᬦ᭄᭞ᬮ᭄ᬯᬶᬃᬭᬫ᭄ᬩᬸᬢᬾᬤᭂᬫ᭄ᬤᭂᬫ᭄ᬳᭂ

ᬫ᭄ᬧᬸᬓ᭄᭞ᬳᬮᬶᬲᬾᬢᬚᭂᬧ᭄ᬫᬍᬜᬤ᭄᭞ᬲᬸᬲᬸᬦᬾᬮ᭄ᬯᬶᬃᬜᬸᬄᬕᬥᬶᬂ᭞ᬳᬶᬲᬶᬢᬾᬗᭂᬫ᭄ᬩᬂᬭᬶᬚᬱ᭞ᬳᬸᬦ᭄ᬢᬸᬗᬧᬶᬢ᭄ᬗᬢᬶᬩᬂᬩᬸᬂ᭟᭑᭒᭟ᬲᬵᬫ᭄ᬧᬸᬦ᭄ᬭᬢᬸᬧᬘᬂᬮᬮᬶᬲ᭄᭞ᬦᬭᬶᬂᬢᬶᬢ᭄ᬬᬂ᭞ᬳᬧᬂᬢᬶᬢ᭄ᬬᬂᬲᬋᬂᬲᬢᬸᬯᬸᬓ᭄᭞ᬫᬮᬶᬄᬩᬾᬜ᭄ᬚᬂᬧᬸᬗ᭄ᬓᬸᬃ᭞ᬲᬶᬂ

ᬜᬢᬶᬢ᭄ᬬᬂᬫᬮ᭄ᬯᬦ᭄ᬫᬢᬶ᭞ᬤᬵᬗᬢᬹᬭᬶᬦ᭄ᬳᬶᬤᬧ᭄ᬭᬡ᭄ᬥᬵ᭞ᬳᬧᬂᬫᬶᬭᬄᬚ᭄ᬯᬫᬜᬬᬸᬢ᭄᭞ᬮᬦ᭄ᬢᬲ᭄ᬳᬶᬫᬶᬭᬄᬫᬸᬧᬸᬢᬂ᭞ᬕᭂᬦ᭄ᬢᬳᬶᬦ᭄ᬳᬦ᭄ᬢᬸᬓ᭄ᬧᬜ᭄ᬚ᭄ᬭᬶᬢ᭄᭞ᬢᭀᬬᬳᬶᬦ᭄ᬩᬵᬦ᭄ᬬᬾᬄᬢᬶᬗ᭄ᬳᬮ᭄᭞ᬥᬓ᭄ᬱᬶᬡᬳᬶᬦ᭄ᬩᬵᬦ᭄ᬘᬸᬗᬸᬄ᭟᭑᭓᭟ᬢᬢ᭄ᬩᬲᬶ

ᬦ᭄ᬩᬳᬦ᭄ᬧᬶᬧᬶ᭞ᬰᬯᬦ᭄ᬢᬶᬢ᭄ᬬᬂ᭞ᬲ᭄ᬧᬳᬾᬳᬗ᭄ᬕᬾᬦ᭄ᬯᬿᬓᬸᬫ᭄ᬓᬸᬫ᭄᭞ᬲ᭄ᬓᬃᬭᬸᬭᬳᬶᬦ᭄ᬩᬵᬦ᭄ᬓᭂᬜᬸᬂ᭞ᬯᬶᬤᬸᬩᬗᬾᬳᬗ᭄ᬕᬾᬦ᭄ᬫᬱ᭄ᬫᬶ᭞ᬳᬯᬸᬦ᭄ᬢᬶᬢ᭄ᬬᬗᬾᬳᬢᬹᬭᬂ᭞ᬭᬶᬂᬳᬶᬤᬲᬂᬓᬯᬶᬧᬸᬢᬸᬲ᭄᭞ᬫᬗ᭄ᬤᬮᬶᬗ᭄ᬕᬬᬂᬭᬶᬂᬓᬺᬢᬲ᭄᭞ᬳᬯᬸᬦᬾᬳᬗ᭄ᬕᬾᬦ᭄ᬫ

ᬗ᭄ᬲᬶ᭞ᬲᬵᬫ᭄ᬧᬸᬦ᭄ᬭᬢᬸᬫᬜᭂᬗ᭄ᬓᬬᬂ᭞ᬧᬭᬶᬧᭀᬮᬄᬓ᭄ᬭᬭᬦᬓᬸ᭟᭑᭔᭟ᬲᬶᬥᬓᬘᬸᬡ᭄ᬥᬸᬓ᭄ᬧᬂᬲᬳᬶ᭞ᬳᬯᬵᬲ᭄ᬤᬾᬯ᭞ᬭᬶᬂᬕᬶᬢᬢᬶᬢ᭄ᬬᬂᬫᬳᬸᬗ᭄ᬕᬸᬄ᭞ᬬᬾᬦ᭄ᬭᬢᬸᬳᬸᬮᬗᬸᬦ᭄᭞ᬭᬶᬓᬵᬮᬦᬶᬓᬦᬂᬯ᭄ᬗᬶ᭞ᬳᬶᬭᬶᬓᬤᬾᬯᬲᭀᬘᬧᬦ᭄᭞ᬳᬄᬲᬶᬦᬄ

ᬢᬶᬢ᭄ᬬᬂᬫᬲᬯᬸᬃ᭞ᬓᬾᬯᬦ᭄ᬢᭂᬦ᭄ᬤᬾᬯᬗᬸᬘᬧᬂ᭞ᬫᬗ᭄ᬤᬓᬾᬭᬢᬸᬳᬾᬮᬶᬂ᭞ᬦᬭᬶᬂᬢᬶᬢ᭄ᬬᬂᬳᬸᬮᬶᬂᬓᬸᬦ᭞ᬮᬭᬦᬶᬂᬓᬓᬦ᭄ᬢᬫᬵᬲ᭄ᬓᬸ᭟᭑᭕᭟ᬬᬦ᭄ᬲᬵᬫ᭄ᬧᬸᬦ᭄ᬭᬢᬸᬗ᭄ᬫᬲᬶᬦ᭄᭞ᬭᬶᬂᬅᬦ᭄ᬢᬓ᭞ᬳᬧᬂᬢᬦ᭄ᬫᬭᬶᬓᬘᬸᬡ᭄ᬥᬸᬓ᭄᭞ᬫᬦᭂᬫ᭄ᬯᬂᬓᬸᬮᬗᬸᬦ᭄

